
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
 

রাজার ছেলে ও রাজার মেয়ে

( রূপকথা )


১






প্রভাতে






রাজার ছেলে যেত পাঠশালায়,
রাজার মেয়ে যেত তথা।

দু’জনে দেখা হ’ত পথের মাঝে,
কে জানে কবেকার কথা!

রাজার মেয়ে দূরে সরে’ যেত,

চুলের ফুল তা’র পড়ে’ যেত,

রাজার ছেলে এসে তুলে দিত
ফুলের সাথে বনলতা।

রাজার ছেলে যেত পাঠশালায়,
রাজার মেয়ে যেত তথা।

পথের দুই পাশে ফুটেছে ফুল,
পাখীরা গান গাহে গাছে।

রাজার মেয়ে আগে এগিয়ে চলে,
রাজার ছেলে যায় পাছে।

